                          Урман мәктәбендә.

             Габдулла Тукай туган көнен билгеләп үтү өчен чара. Курчаклар уйный

Катнашалар:

Акбай

Мырауҗан

Акыллы Аю

Хәйләкәр Төлке

Чәнечкеле Керпе

Җитез Кош

Бүре дус

Бака бакылдык.

Чиелдык Тычкан

Әтәч Кикрикүк.

              Авыл өе күренеше. Акбай белән Мырауҗан уйнап йөриләр.

Акбай: Әйдә, кем кемне тотар икән. Мин саныйм. .Каенда – карга, имәндә - чыпчык,
җирдә - елан, һавада – кош, Бар син оч! (Куалашып уйныйлар)

Әтәч: Кикрикүк! Тот!Тот1

                     (Кош очып килә.)

Кош: Кем мине ишетә? Иг ътибар! Телеграмма!

Акбай: Миңа бир, миңа! Мин хатлар, телеграммалар алырга яратам. (Алып укый)

Иг ътибар! Бүген сәг. 12 дә Урман мәктәбе ачыла. Габдулла Тукай шигыр ьләрен

белүче кош-кортларны, җанварларны көтеп калабыз. Рәхим итегез.!
Мырауҗан: Ур-ра1 Мин беләм, беләм Г.Тукай шигырен. Мин барам. 

Акбай: Ә мин? Мин дә яратам аның шигыр ьләрен. Әлбәттә, мин дә барам!
Әтәч: Кикрикуүк! Мин дә сездән калмыйм.

               (Г.Тукайның “Пар ат” ны җырлап баралар”

. 
Җиктереп пар ат Казанга

Туп-туры киттем карап.
Чаптыра атларны кучер

Суккалап та тарткалап.

                      Урман күренеше. Кошлар сайрый. “Урман мәктәбе” дип язылган алан.

Мырауҗан: Менә килеп тә җиттек. Урман шушы буламы инде ул? Нинди зур агачлар монда, ничек күп чәчәкләр! Акбай, әйдә чәчәк җыярга!

Акбай: Ярамый, рөхсәтсез, матур түгел. Хәзер килеп җитәрләр.

Әтәч: Кикрикүк, тегеннән ниндидер зур җанвар килә! Качыгыз!

           (Аю керә)

Аю: Курыкмагыз. Урман мәктәбендә барлык җанварлар да дус яши. Бу мәктәпнең директоры мин булам.  Сез мәктәпкә керә торыгыз. Бүтәннәр дә килеп беткәч, мин берәм-берәм сезне чакырырмын.

                  (Акбай, Мырауҗан, Әтәч кереп китәләр. Бүре белән Төлке керә)

Бүре: Тәмле әтәч исе килә.Сизәсеңме,Төлке?

Төлке: Әйе. Ашыйсы килә башлады.

Аю: Үзегезнең кайда икәнегезне онытмагыз, туганнар. 

Бүре: Ой, исәнме, акыллы аю абый? Без мәктәмпкә килдек.

Аю: Узыгыз.

                              (Керпе, тычкан, бака керә)

Тычкан: Ерак түгел барасы дип, алдап алып килмәдеңме безне, керпе?

Керпе: Юк инде, юк. Сез нәрсә1 

Бака: Монда сазлык юк микән? Бер чумып чыгар идем

Аю: Рәхим итегез, үтегез.

                         (Кош очып керә)

Кош: Мин соңга калмадыммы?

Аю:  Җитез Кош, эшне бик тиз башкардың, рәхмәт. Бар, барсын да чакыр ишек алдына.

Дусларым, шушы апрель  аенда сөекле шагыйребез Г.Тукайның 120 еллыгын билгеләп үтәбез! Шул уңай белән Урман мәктәбен дә ачып җибәрәбез. Мин берәм-берәм сөйләүчеләрне чакырып торырмын. Рәхим итегез, кемгә беренче сүз?

Әйдәле, Акбай!       Әйдәле, Акбай! Өйрән. син, арт аягың белән тор,
Аума, аума! Туп-туры тор, төз утыр, яхшы утыр!

Акбай:  - Ник газаплыйсың болай син, мин әле бик кечкенә,

                Мин туганга тик ике айлап, булыр йә өч кенә.

Юк, кирәкми, мин өйрәнмим, минем уйныйсым килә,

Шул болыннарда ятасым, шунда ауныйсым килә.

Аю: -Ах, юләр маэмай! Тырыш яшьләй, - зурайгач җайсыз ул,

Картаеп каткач буыннар, эш белү уңайсыз ул.

Әтәч: Аю абый, мин үзебезнең Гали исемле малай турында сөйлим әле.

Безнең Гали бигрәк тату кәҗә белән,
Менә кәҗә карап тора тәрәзәдән.

Гали аны печән белән кунак итә,

Кәҗә рәхмәт укый, сакалын селкетә.

Бүре: Ай-һай акыллы кәҗә икән1 Адресын әйтмисеңме? 

Әтәч: Юк-юк!  Әйдә, Бүре дус, син дә сөйләп җибәр!

Бүре: Тыңлагыз! Шигырь нең исеме Сабыйга-  димәк, безгә дигән сүз.
Һич сине куркытмасыннар, шүрәле, җен һәм убыр,

Барчасы юк сүз – аларның булганы юктыр гомер.

Җен-фәлән дип сөйләшүләр искеләрдән калган ул,

Сөйләве яхшы, күңелле – шагыйранә ялган ул

Һич өрәк, албасты булган сахралар, кырлар да юк,

Шүрәле асрап ята торган кара урман да юк.

Син үс әле һәм укы күп, шунда аңларсың барын,

Мәг ърифәт нуры ачар күп нәрсәләрнең ялганын.

Аю:  Нинди яхшы киңәшләр! Алга таба сүзне Мырауҗан  дәвам итә.

Мырауҗан: Беләсезме?  Г.Тукай минем дустым Акбай турында тагын бер шигырь
язган. Мин шуны өйрәнеп килгән идем. Ул “Көчегем” дип атала.
Бар минем бер көчегем,

Көчегем – бөтерчегем.

Әйткән сүземне аңлый,

Дусларымны да таный.

Кая гына барсам да,

Артымнан бер дә калмый.

Шундый өлгер көчегем,

Көчегем – бөтерчегем.

Акбай: Рәхмәт сиңа, Мырауҗан.

Мырауҗан: Миңа түгел, Тукай абыйга әйт.

Керпе: Ә без – Тычкан, Бака һәм мин, сезгә Г.Тукайның табышмаклы шигырен алып килдек.
       Һәр җир карланган,

       Сулар бозланган,

       Уйный җил, буран,

       Бу кайчак, туган?

Барысы да:  Карлы кыш!

Бака:        Боз һәм кар эреде,

                Сулар йөгерде,

                Елап елгалар,

                Яш ьләр түгелде.

Көннәр озая,

Төннәр кыскара,

Бу кайсы вакыт,

Я, әйтеп кара! 

Барысы да : Матур яз!

Тычкан:  Ашлыклар үсте,

                Башаклар пеште.

                Кояш пешерә

                Тиргә төшерә.

Халык ашыга,

Китә басуга,

Урагын ура,

Бу кайчан була?  Миңа да бик тәмле вакыт бу.    

Барысы да: Җәй көне!

Төлке:   Мине дә тыңлагыз!  Кырлар буш кала,

                                                 Яңгырлар ява,

                                                  Җирләр дымлана –

                                                  Бу кайчак була?

Барысы да : Көз була.

Аю: Булдырасыз, рәхмәт.

Кош: Аю абый, Тукай абыйның тагын бер бик матур киңәшен сөйлимме?

“Эшкә өндәү”

Зур бәхетләр сызганып эшкә бирелгәннән килә.

Аһ! Оят, хурлык, түбәнлекләр иренгәннән килә.

И сабыйлар! Эшләгез сез, иң мөкатдәс нәрсә - эш,

Эш агачы һәрвакытта бик юмарт: китерер җимеш.

Аю: Менә бу чыгышларыгыз сезнең зур эшегез булып тора инде. Тырышкансыз – күренеп тора. Ничек матур сөйләдегез! Г.Тукайның шигыр ьләре бик күп. Аларны укыганнар –остарганнар. Әкиятләре дә бар. Киләсе дәрескә -әктиятләрен сөйләрсез. Бүген барыгызга да бишле.Хәзер тезелеп басыгыз. “Туган тел” җырын башкарабыз.  Матур гына, тату гына таралыгыз.

Акбай.Мырауҗан, Әтәч: Мин барам,барам,барам,

                                          Мәктәптә белем алам.

                                          Мәктәбем мине сөя,
                                          Юлларыма нур сибә..

Җыр “Дөнь яда иң матур ил- ул минем туган илем”

